
དོན་ཚན་དགུ་པ། རྫོང་དེ་གའི་ལས་ཁུངས་དང་། ཁེ་ལས། བྱ་གཞག་ཚན་པའི(ཀྲུང་དབྱང་ཐད་གཏོགས་ཚན་པ་དང་བདག་སྐྱོང་དུམ་བུ་ཚུད)ལས་དོན་མི་སྣས་རྫོང་དེ་གའི་ས་ཁོངས་སུ་དབྱར་རྩྭ་དགུན་འབུ་སྔོག་འཐུ་བྱེད་མི་ཆོག
ས་བཅད་གཉིས་པ། སྔོག་ཐུའི་ལག་ཁྱེར་སྒྲུབ་གཉེར།
དོན་ཚན་བཅུ་པ། དབྱར་རྩྭ་དགུན་འབུ་སྔོག་འཐུ་བྱེད་སྐབས་ཁྲིམས་ལྟར་དབྱར་རྩྭ་དགུན་འབུ་སྔོག་འཐུའི་ལག་ཁྱེར་རག་པ་བྱེད་དགོས(ICདབྱར་རྩྭ་དགུན་འབུ་སྔོག་འཐུའི་ལག་ཁྱེར་ལ་ཞིབ་སྲོལ་འདིའི་གཤམ་དུ“སྔོག་འཐུའི་ལག་ཁྱེར”ཞེས་བསྡུ་རྒྱུ)
སྔོག་འཐུའི་ལག་ཁྱེར་ཐོག་ལག་འཁྱེར་བདག་པོའི་ཐོབ་ཐང་དཔྱད་གཞི་དང་། སྔོག་འཐུའི་ས་ཁོངས་དང་ས་གནས། བྱེད་ཐབས། གོ་ཆོད་དུས་བཀག སྐྱེ་ཁམས་སྲུང་སྐྱོང་བྱེད་ཐབས། དེ་བཞིན་ཐོག་འགོག་ཤེས་བྱ་སོགས་བདེ་འཇགས་ཐོན་སྐྱེད་ཀྱི་ནང་དོན་གསལ་པོ་འགོད་དགོས།
དོན་ཚན་བཅུ་གཅིག་པ། སྔོག་འཐུའི་ལག་ཁྱེར་དེ་རྫོང་རང་བྱུང་ཐོན་ཁུངས་དང་ནགས་ལས་རྩྭ་ཐང་ཅུད་ཀྱིས་གཅིག་གྱུར་ཐོག་པར་སྐྲུན་བྱེད་དགོས་པ་མ་ཟད། ཤང་དང་གྲོང་རྡལ་མི་དམངས་སྲིད་གཞུང་ལ་ཡོངས་བསྒྲགས་དང་། འདྲ་མཉམ། དྲང་གཞག་བཅས་ཀྱི་རྩ་དོན་གཞིར་བཟུང་གཉེར་སྒྲུབ་བྱ་རྒྱུའི་མངགས་བཅོལ་བྱེད་དགོས།
དོན་ཚན་བཅུ་གཉིས་པ། སྔོག་འཐུ་མི་སྣས་ཤང་དང་གྲོང་རྡལ་མི་དམངས་སྲིད་གཞུང་ལ་རེ་ཞུ་བྱེད་དགོས་ཏེ། འབྲེལ་ཡོད་རེ་ཞུའི་དཔྱད་གཞི་དེ་གྲོང་ཚོ“ཨུ་ལྷན་གཉིས”དང་། གྲོང་ཚོར་བཅའ་སྡོད་ལས་དོན་རུ་ཁག དུད་སྦྲེལ་ཐེམ་དཔོན་བཅས་ཀྱིས་མཉམ་དུ་ཞིབ་དཔྱད་བྱེད་དགོས།
རེ་ཞུ་བྱེད་མཁན་གྱིས་རེ་ཞུ་འདོན་སྐབས་སྔོག་འཐུ་བྱེད་ཁོངས་དང་སྔོག་འཐུ་ས་གནས་ཁ་གསལ་བཟོ་དགོས་པ་དང་། སྔོག་འཐུ་བྱེད་མཁན་གྱིས་སྔོག་འཐུའི་ལག་ཁྱེར་གཉེར་སྐབས་རྩྭ་ཐང་གི་སྔོ་ཁེབས་སླར་གསོའི་གྲོན་འཇལ་དཔང་འཛིན་ནམ་ཡང་ན་རྩ་ཆག་དཔང་འཛིན་མཁོ་འདོན་བྱེད་དགོས།
དོན་ཚན་བཅུ་གསུམ་པ། དབྱར་རྩྭ་དགུན་འབུ་སྔོག་འཐུ་བྱེད་སྐབས་མི་གཅིག་ལ་ལག་ཁྱེར་གཅིག་དང་། ལོ་གཅིག་ལ་ལག་ཁྱེར་གཅིག དེ་བཞིན་ལག་ཁྱེར་གསུམ་གཅིག་མཐུན་བཅས་ཀྱི་དོ་དམ་རྩ་དོན་མཐའ་འཁྱོངས་བྱེད་དགོས། དེར་བརྟེན་ལག་ཁྱེར་མེད་པ་དང་ལག་ཁྱེར་གསུམ་དབར་མ་མཐུན་ན་སྔོག་འཐུ་བྱེད་མི་ཆོག
ལག་ཁྱེར་གསུམ་གཅིག་མཐུན་ཞེས་པ་ནི་རང་ཉིད་ཀྱི་ཐོབ་ཐང་ལག་ཁྱེར་རམ་ཡང་ན་ཐེམ་ཐོ་དང་། དབྱར་རྩྭ་དགུན་འབུ་སྔོག་འཐུའི་ལག་ཁྱེར། རྩྭ་ཐང་གི་སྔོ་ཁེབས་སླར་གསོའི་གྲོན་འཇལ་དཔང་འཛིན་ནམ་ཡང་ན་རྩ་ཆག་དཔང་འཛིན་བཅས་གསུམ་གྱི་ཆ་འཕྲིན་མཐུན་པར་ཟེར།
དོན་ཚན་བཅུ་བཞི་པ། གཉེན་སྒྲིག་འབྲེལ་བའི་ཐེམ་ཐོ་གནས་སྤོའི་ཆ་རྐྱེན་དང་མཐུན་པ་མ་ཟད་ཐེམ་ཐོའི་འབྲེལ་བ་འབྲི་རུ་རྫོང་དུ་བསྒྱུར་ཟིན་ཚེ། རི་སྐྱེས་རྩི་ཤིང་སྲུང་སྐྱོབ་བྱེད་དགོས་པ་ལས་ཁྲིམས་འགལ་ངང་སྔོག་འཐུ་བྱེད་མི་ཆོག་པའི་སྐོར་གྱི་རྒྱལ་ཁབ་དང་། རང་སྐྱོང་ལྗོངས། གྲོང་ཁྱེར་བཅས་ཀྱི་འབྲེལ་ཡོད་གཏན་འབེབས་གཞིར་བཟུང་། འབྲི་རུ་རྫོང་གི་དབྱར་རྩྭ་དགུན་འབུ་སྔོག་འཐུའི་ལག་ཁྱེར་གཉེར་བའི་འབྲེལ་ཡོད་གཏན་འབེབས་དང་ཟུང་འབྲེལ་བྱས་ནས་ཁྲིམས་ལྟར་དབྱར་རྩྭ་དགུན་འབུ་སྔོག་འཐུའི་ལག་ཁྱེར་གཉེར་དགོས།
དོན་ཚན་བཅོ་ལྔ་པ། དབྱར་རྩྭ་དགུན་འབུ་སྔོག་འཐུའི་ས་གནས་དེ་རྫོང་མི་དམངས་སྲིད་གཞུང་གིས་དབྱར་རྩྭ་དགུན་འབུའི་ཐོན་ཁུངས་ཁྱབ་ཚུལ་ལ་གཞིགས་ནས་གཏན་འཁེལ་བྱ་རྒྱུ་མ་ཟད། ལོ་ལྟར་དབྱར་རྩྭ་དགུན་འབུ་སྔོག་འཐུ་མ་བྱས་གོང་ཡོངས་བསྒྲགས་བྱེད་དགོས།
སྔོག་འཐུ་མི་སྣས་ཁྱབ་བསྒྲགས་བྱས་པའི་སྔོག་འཐུའི་ས་གནས་གཞིར་བཟུང་རང་འདེམས་བྱེད་དགོས་པ་མ་ཟད། ལོ་ལྟར་སྔོག་འཐུའི་ས་གནས་གཅིག་ལས་བདམས་མི་ཆོག དབྱར་རྩྭ་དགུན་འབུ་སྔོག་འཐུ་མི་སྣས་སྔོག་འཐུའི་ལག་ཁྱེར་གཉེར་རྗེས་སྔོག་འཐུའི་ས་གནས་དུ་མ་སླེབས་གོང་རྩ་དོན་ཐོག་བདམས་ཟིན་པའི་སྔོག་འཐུའི་ས་གནས་དེ་བརྗེ་མི་ཆོག
དོན་ཚན་བཅུ་དྲུག་པ། ཤང་དང་གྲོང་རྡལ་མི་དམངས་སྲིད་གཞུང་གིས་མངགས་གཏོང་ཁང་དང་མཉམ་འབྲེལ་བྱས་ནས། གྲོང་ཚོ་དང་དུད་ཚང་རེ་རེ་བཞིན་འགྲིམ་པ་དང་གཅིག་སྡུད་གཉེར་སྒྲུབ་ཟུང་འབྲེལ་གྱི་བྱེད་ཐབས་སྤྱད་དེ། རེ་ཞུ་བྱེད་མིའི་ཐོབ་ཐང་དང་ཡུལ་དངོས་སུ་ལེན་པའི་པར་སོགས་ཀྱི་ཆ་འཕྲིན་དག་གཉེར་སྒྲུབ་མ་ལག་ནང་འཇུག་དགོས་ལ། རེ་འདུན་ཞུ་མཁན་གྱིས་འབྲེལ་ཡོད་ཆ་འཕྲིན་ཇི་མ་ཇི་བཞིན་འདོན་སྤྲོད་བྱེད་དགོས།
གྲོང་ཚོ་ཨུ་ལྷན་གྱིས་བསྡུ་རུབ་བྱས་པའི་མི་སྣའི་ཆ་འཕྲིན་དང་རང་ཉིད་ཀྱི་འདྲ་པར་བཅས་མཉམ་དུ་གྲོང་ཚོའི་ནང་ཡོངས་བསྒྲགས་བྱས་ནས། མང་ཚོགས་ཀྱི་ལྟ་སྐུལ་དང་ལེན་བྱེད་དགོས་པ་དང་། ཡོངས་བསྒྲགས་བྱེད་རིང་མང་ཚོགས་ཀྱི་ཐེར་འདོན་གོང་ཞུ་བྱས་མེད་པའམ་ཡང་ན་བསམ་འཆར་མི་འདྲ་བ་མེད་ཚེ་གཞི་ནས་ཤང་དང་གྲོང་རྡལ་མི་དམངས་སྲིད་གཞུང་དུ་དབྱར་རྩྭ་དགུན་འབུ་སྔོག་འཐུའི་ལག་ཁྱེར་གཉེར་བར་འགྲོ་ཆོག
དོན་ཚན་བཅུ་བདུན་པ། ཆ་འཕྲིན་འཚོལ་བསྡུ་དང་ཕབ་འཇུག་བྱེད་ནོར་ཤོར་ཚེ་རེ་ཞུ་བྱེད་མཁན་གྱིས་ཡོངས་བསྒྲགས་བྱེད་རིང་ཡོ་བསྲང་བྱེད་རྒྱུའི་རེ་བ་འདོན་དགོས་པ་དང་། སྒྲུབ་གཉེར་བྱེད་མཁན་གྱིས་ཡོ་བསྲང་བྱེད་དགོས་པ་མ་ཟད། རེ་ཞུ་བྱེད་མཁན་ལ་ཞིབ་བསྡུར་བྱས་ནས་གསལ་བཤད་བྱེད་དགོས།
རེ་འདུན་ཞུ་མཁན་གྱིས་ཆ་འཕྲིན་མཁོ་འདོན་བྱེད་ནོར་ཤོར་ནས་སྒྲུབ་ཐབས་བྲལ་བའམ་ཡང་ན་སྒྲིག་འགལ་ངང་སྒྲུབ་གཉེར་བྱས་ཚེ་རེ་འདུན་ཞུ་མཁན་རང་ཉིད་ཀྱིས་འགན་འཁྲི་འཁུར་དགོས།
དོན་ཚན་བཅོ་བརྒྱད་པ། དབྱར་རྩྭ་དགུན་འབུ་སྔོག་འཐུའི་ལག་ཁྱེར་གཉེར་བའི་འབྲེལ་ཡོད་འགྲོ་གྲོན་དེ་རིམ་པ་དེ་གའི་ནོར་སྲིད་སྔོན་རྩིས་ནང་བཅུག་ནས་ཐག་གཅོད་བྱེད་དགོས་པ་དང་། ཁྲིམས་ལྟར་རྩྭ་ཐང་གི་སྔོ་ཁེབས་སླར་གསོའི་འགྲོ་གྲོན་འཇལ་དགོས་པ་ཕུད་དབྱར་རྩྭ་དགུན་འབུ་སྔོག་འཐུ་མི་སྣའི་ལག་ནས་འགྲོ་གྲོན་གང་ཡང་བསྡུ་མི་ཆོག
ས་བཅད་གསུམ་པ། རྩྭ་ཐང་གི་སྔོ་ཁེབས་སླར་གསོའི་གྲོན་དངུལ།
དོན་ཚན་བཅུ་དགུ་པ། སྔོག་འཐུ་བྱེད་མཁན་གྱིས《བོད་རང་སྐྱོང་ལྗོངས་ཀྱི་རྩྭ་ཐང་སྔོ་ཁེབས་སླར་གསོའི་གྲོན་དངུལ་བསྡུ་ལེན་དོ་དམ་བྱ་ཐབས》གཞིར་བཟུང་རྩྭ་ཐང་གི་སྔོ་ཁེབས་སླར་གསོའི་གྲོན་དངུལ་འཇལ་དགོས། མང་ཚོགས་ཀྱིས་རང་ཤང་རང་གྲོང་ཚོའི་མངའ་ཁོངས་སུ་སྔོག་འཐུ་བྱས་པ་ཡིན་ན་ལག་ཁྱེར་རེར་ལོ་རེར་སྒོར་200སྤྲོད་དགོས་པ་དང་། རང་ཤང་གྲོང་ཚོ་གཞན་ལ་སྔོག་འཐུ་བྱས་པ་ཡིན་ན་ལག་ཁྱེར་རེར་ལོ་རེར་སྒོར་500སྤྲོད་དགོས། རང་རྫོང་གི་ཤང་གཞན་ལ་སྔོག་འཐུ་བྱས་ཚེ་ལག་ཁྱེར་རེར་ལོ་རེར་སྒོར་1000སྤྲོད་དགོས། གྲོས་མོལ་བྱས་པ་བརྒྱུད་རྫོང(ཆུས)ལས་བརྒལ་ནས་སྔོག་འཐུ་བྱས་ན་ལག་ཁྱེར་རེར་ལོ་རེར་སྒོར་1500སྤྲོད་དགོས།
ལོ་9ལ་མ་སོན་པ(ལོ་9ཚུད་པ)དང་ལོ་60སོན་པ(ལོ་60ཚུད་པ)རྣམས་ཐེམ་ཐོའམ་ཐོབ་ཐང་ལག་ཁྱེར་ལ་བརྟེན་ནས་རྩྭ་ཐང་སྔོ་ཁེབས་སླར་གསོའི་གྲོན་དངུལ་སྤྲོད་མི་དགོས་པའི་དཔང་འཛིན་གཉེར་ཆོག་པ་དང་(གཉེར་སྒྲུབ་མཚམས་འཇོག་དུས་ཚོད་ནི་སྔོག་འཐུའི་ས་གནས་སུ་བསྐྱོད་པའི་ཉིན་དེའི་སྔ་ཉིན་བར་ཡིན) གུང་གསེང་སྐབས་ཕ་ཡུལ་དུ་ལོག་པའི་སློབ་མའི་ཚོགས་པ(ནང་སའི་དམའ་འབྲིང་འཛིན་གྲྭའི་རྒྱུགས་ལེན་ལ་ཞུགས་པའི་སློབ་མ་ཚུད)སྔོག་འཐུ་བྱེད་མཁན་ཡིན་པའི་ཆ་ནས་རྩྭ་ཐང་སྔོ་ཁེབས་སླར་གསོའི་གྲོན་དངུལ་སྤྲོད་མི་དགོས།
དོན་ཚན་ཉི་ཤུ་པ། རྩྭ་ཐང་སྔོ་ཁེབས་སླར་གསོའི་གྲོན་དངུལ་དེ་རང་བྱུང་ཐོན་ཁུངས་དང་ནགས་ལས་རྩྭ་ཐང་ཅུད་ཀྱིས་ཤང་དང་གྲོང་རྡལ་མི་དམངས་སྲིད་གཞུང་ལ་གཅིག་གྱུར་ཐོག་བསྡུ་ལེན་དང་ཐོ་འགོད་བྱ་རྒྱུ་མངགས་བཅོལ་བྱས་ཏེ། གཅིག་གྱུར་ཐོག་རྫོང་ཁྲལ་དོན་ཅུད་ལ་སྐྱེལ་ནས་རྫོང་ཁྲལ་དོན་ཅུད་ཀྱིས་གཅིག་གྱུར་ཐོག་ཆེད་སྤྱོད་བྱུང་འཛིན་འབྲི་དགོས།
དོན་ཚན་ཉེར་གཅིག་པ། རྩྭ་ཐང་སྔོ་ཁེབས་སླར་གསོའི་གྲོན་དངུལ་བསྡུས་རིགས་ནོར་སྲིད་ཅུད་ནས་རྒྱལ་མཛོད་ལ་རྩིས་འབུལ་ཞུས་ཏེ་ནོར་སྲིད་སྔོན་རྩིས་ནང་འཇུག་དགོས།
ས་བཅད་བཞི་པ། སྔོག་འཐུའི་ལག་ཁྱེར་སྤྲོད་པ།
དོན་ཚན་ཉེར་གཉིས་པ། སྔོག་འཐུའི་ལག་ཁྱེར་སྤྲོད་སྐབས་ཡོངས་བསྒྲགས་དང་། འདྲ་མཉམ། དྲང་གཞག་བཅས་ཀྱི་རྩ་དོན་ལ་བརྩི་སྲུང་ནན་པོ་ཞུས་ཏེ་ཞིབ་བཤེར་བྱས་རྗེས་སྔོག་འཐུའི་ལག་ཁྱེར་སྤྲོད་དགོས།
དོན་ཚན་ཉེར་གསུམ་པ། ཤང་དང་གྲོང་རྡལ་མི་དམངས་སྲིད་གཞུང་དང་། གྲོང་ཚོ“ཨུ་ལྷན་གཉིས” དེ་བཞིན་གྲོང་ཚོར་བཅའ་སྡོད་ལས་དོན་རུ་ཁག དུད་སྦྲེལ་ཐེམ་དཔོན་བཅས་ཀྱིས་སྔོག་འཐུའི་ལག་ཁྱེར་སྤྲོད་པའི་ལས་དོན་ལ་ལྟ་སྐུལ་དང་ཞིབ་བཤེར་བྱེད་དགོས།
དོན་ཚན་ཉེར་བཞི་པ། སྔོག་འཐུའི་ལག་ཁྱེར་གཉེར་བ་དང་སྤྲོད་སྐབས་གཤམ་གསལ་གྱི་གཏན་འབེབས་གཞིར་བཟུང་དགོས་པ་སྟེ།
(གཅིག)ལོ་ལྟར་དབྱར་རྩྭ་དགུན་འབུ་སྔོག་འཐུ་མ་བྱས་གོང་ཤང་དང་གྲོང་རྡལ་མི་དམངས་སྲིད་གཞུང་གིས་གྲོང་ཚོ་ཁག་གི་གྲོང་མི་ཨུ་ཡོན་ལྷན་ཁང་སྒྲིག་འཛུགས་བྱས་ཏེ། དབྱར་རྩྭ་དགུན་འབུ་སྔོག་འཐུ་བྱེད་པའི་སྐུལ་སློང་ཚོགས་ཆེན་འཚོགས་ནས་སྔོག་འཐུ་བྱེད་པའི་དོན་དག་ཁྱབ་བསྒྲགས་བྱེད་དགོས། སྔོག་འཐུའི་དོན་ཚན་ནང་སྔོག་འཐུའི་ལག་ཁྱེར་གཉེར་བའི་གོ་རིམ་དང་། སྔོག་འཐུའི་ས་གནས། སྔོག་འཐུ་ས་གནས་སུ་བསྐྱོད་པ་དང་ཕྱིར་འཐེན་བྱེད་པའི་དུས་ཚོད་སོགས་ཚུད་དགོས།
(གཉིས)མི་སྣའི་ཆ་འཕྲིན་འཚོལ་བསྡུ་དང་ཕབ་འཇུག་བྱེད་སྐབས་ཉིན་10ཡི་ནང་ཚུན་དུ་ལེགས་སྒྲུབ་བྱེད་དགོས་པ་མ་ཟད་སྔོག་འཐུ་ས་གནས་སུ་མ་གཏོང་གོང་ཡོངས་བསྒྲགས་བྱེད་དགོས།
(གསུམ)ཡོངས་བསྒྲགས་བྱས་ཟིན་རིགས་ཤང་དང་གྲོང་རྡལ་མི་དམངས་སྲིད་གཞུང་གིས་སྔོག་འཐུ་མི་སྣའི་ཆ་འཕྲིན་གྲངས་གཞིའི་མཛོད་ནང་འཇུག་དགོས་པ་དང་རེའུ་མིག་བཟོས་ནས་རྫོང་རང་བྱུང་ཐོན་ཁུངས་དང་ནགས་ལས་རྩྭ་ཐང་ཅུད་ལ་སྙན་སེང་ཞུས་ནས་ལག་འཁྱེར་འཕྲུལ་འཁོར་ནང་འཇུག་དགོས།
(བཞི)སྔོག་འཐུའི་ལག་ཁྱེར་དེ་ས་ཡུལ་དངོས་སུ་གཉེར་ནས་སྤྲོད་རྒྱུའི་རྩ་དོན་གཞིར་བཟུང་རེ་འདུན་ཞུ་མཁན་ལ་སྤྲོད་དགོས།
དོན་ཚན་ཉེར་ལྔ་པ། སྔོག་འཐུ་མི་སྣ་དང་དེའི་ཁྱིམ་ཚང་གི་ཁོངས་མི་ཚང་མ་དབྱར་རྩྭ་དགུན་འབུ་སྔོག་འཐུའི་སྐུལ་སློང་ཚོགས་ཆེན་ནང་ཞུགས་དགོས་པ་མ་ཟད《དབྱར་རྩྭ་དགུན་འབུ་སྔོག་འཐུའི་ཞབས་ཞུའི་དོ་དམ་ཁས་ལེན་ཡི་གེ》འཇོག་དགོས། ལོ་18མ་ལོན་པའི་རིགས་ལ་ལྟ་སྐྱོང་བྱེད་མཁན་གྱིས་དེའི་ཚབ་བྱས་ནས་ཁས་ལེན་ཡི་གེ་འཇོག་ཆོག་པ་མ་ཟད་ལྟ་སྐྱོང་གི་འགན་ཡང་འཁུར་དགོས།
ནད་གཞིས་རྐྱེན་པས་སྨན་ཁང་དུ་སྡོད་པ་དང་སློབ་མ་གུང་སེང་གཏོང་རྒྱུ་ནར་འགྱངས་བྱེད་པ་སོགས་དམིགས་བསལ་རྒྱུ་རྐྱེན་གྱིས་ཞུགས་མ་ཐུབ་ཚེ་ཁས་ལེན་ཡི་གེ་གསབ་འཇོག་བྱེད་དགོས།
དོན་ཚན་ཉེར་དྲུག་པ། སྔོག་འཐུ་མི་སྣས་རང་ཉིད་ཀྱི་ཐོབ་ཐང་ལག་ཁྱེར་འཁྱེར་ནས་སྔོག་འཐུའི་ལག་ཁྱེར་ལེན་དགོས། སློབ་མའམ་ཡང་ན་ལོ་18ལ་མ་སླེབས་པའི་རིགས་ལ་ལྟ་སྐྱོང་བྱེད་མཁན་གྱིས་འབྲེལ་ཡོད་དཔང་ཡིག་བཏོན་ནས་ཚབ་ཏུ་བླངས་ན་འགྲིག
དོན་ཚན་ཉེར་བདུན་པ། སྔོག་འཐུའི་ལག་ཁྱེར་བོར་བརླག་སོང་ཚེ་སྔོག་འཐུའི་ལག་ཁྱེར་གཉེར་བའི་གོ་རིམ་གཞིར་བཟུང་བསྐྱར་དུ་ཤང་དང་གྲོང་རྡལ་མི་དམངས་སྲིད་གཞུང་ལ་རེ་ཞུ་བྱས་ནས་གསབ་གཉེར་བྱེད་དགོས།
ས་བཅད་ལྔ་པ། དབྱར་རྩྭ་དགུན་འབུ་སྔོག་འཐུའི་ལས་ཀའི་ཉེན་ཁའི་མངོན་མེད་རྐྱེན་ངན་གྲལ་བཤེར་དང་བཅོས་སྐྱོང་།
དོན་ཚན་ཉེར་བརྒྱད་པ། དྲིལ་བསྒྲགས་པུའུ(དྲ་འཕྲིན་གཞུང་ལས་ཁང)དང་། སྲིད་ཁྲིམས་ཨུ་ལྷན(དུས་བདེ་གཞུང་ལས་ཁང) ཁྲིམས་འཛིན་ཅུད། སྤྱི་བདེ་ཅུད། ནག་ཆུ་གྲོང་ཁྱེར་སྐྱེ་ཁམས་ཁོར་ཡུག་ཅུད་འབྲི་རུ་རྫོང་ཡན་ལག་ཅུད། འགྲིམ་འགྲུལ་སྐྱེལ་འདྲེན་ཅུད། འཕྲོད་བསྟེན་འཛུགས་སྐྲུན་ཨུ་ལྷན། རང་བྱུང་ཐོན་ཁུངས་དང་ནགས་ལས་རྩྭ་ཐང་ཅུད། ཞིང་ལས་གྲོང་གསེབ་དང་ཚན་རྩལ་ཆུ་བེད་ཅུད། ཁྲོམ་ར་ལྟ་སྐུལ་དོ་དམ་ཅུད། འཕྲལ་རྐྱེན་མྱུར་སེལ་དོ་དམ་ཅུད་སོགས་འབྲེལ་ཡོད་ཚན་པ་དང་། དེ་བཞིན་ཤང་དང་གྲོང་རྡལ་མི་དམངས་སྲིད་གཞུང་བཅས་ཀྱིས་ཁྲིམས་སྐྱོང་དྲིལ་བསྒྲགས་བྱེད་རྒྱུར་ཕྱོགས་ཡོངས་ནས་ཤུགས་སྣོན་བརྒྱབ་སྟེ། འགལ་ཟླ་དང་རྩོད་གཞི་གྲལ་བཤེར་དང་འདུམ་འགྲིག་ལས་ཀར་ཤུགས་སྣོན་རྒྱག་རྒྱུ་མ་ཟད། བཟའ་བཅའ་དང་། སྨན་རྫས། དེ་བཞིན་འགྲོ་ལམ་འགྲིམ་འགྲུལ་བདེ་འཇགས་ལ་ཞིབ་བཤེར་བྱས་ཏེ། ཐོག་རྒྱག་པ་དང་། རི་ཉིལ་བ། ཆུ་རུད་རྒྱུག་པ་སོགས་རང་བྱུང་གནོད་འཚེའི་མངོན་མེད་རྐྱེན་ངན་གྲལ་བཤེར་བྱེད་ཤུགས་ཆེ་རུ་བཏང་ནས་བསམ་ཡུལ་ལས་འདས་པའི་དོན་རྐྱེན་ཐོན་རྒྱུ་སྔོན་འགོག་བྱེད་དགོས།
ལེའུ་གསུམ་པ། སྔོག་འཐུའི་སྒྲིག་ལམ།
ས་བཅད་དང་པོ། སྔོག་འཐུའི་དུས་ཚོད་དང་ཤང་བརྒལ་ནས་སྔོག་འཐུ་བྱེད་པའི་ཐད།
དོན་ཚན་ཉེར་དགུ་པ། རི་སྐྱེས་རྩི་ཤིང་ལ་སྲུང་སྐྱོབ་བྱས་ཏེ་ཁྲིམས་འགལ་ངང་སྔོག་འཐུ་བྱེད་མི་ཆོག་པ་དང་། རི་སྐྱེས་རྩི་ཤིང་རྒྱུན་མཐུད་ངང་འཕེལ་རྒྱས་ཡོང་ཆེད། འབྲི་རུ་རྫོང་གིས་རྫོང་དེ་གའི་ས་ཁོངས་ཀྱི་ཁྱད་ཆོས་ལ་གཞིགས་ནས། དབྱར་རྩྭ་དགུན་འབུ་སྔོག་འཐུའི་དུས་ཚད་ཉིན་45གཏན་འབེབས་བྱ་རྒྱུ་ཡིན། ཞིབ་ཕྲའི་གཏན་འབེབས་གཤམ་གསལ་ལྟར།
    (གཅིག)ཤག་ཆུ་གྲོང་རྡལ་དང་ཆགས་རྩེ་ཤང་། ལོ་རེའི་ཟླ་བ་5པའི་ཚེས་18ཉིན་དང་ཚེས་19ཉིན་སྔོག་འཐུའི་ས་གནས་སུ་བསྐྱོད་རྒྱུ་དང་། ཟླ་བ་5པའི་ཚེས་20ཉིན་ནས་སྔོག་འཐུ་འགོ་ཚུགས་རྒྱུ། ཟླ་བ་7པའི་ཚེས་3ཉིན་ཕྱིར་འཐེན་བྱ་རྒྱུ།
(གཉིས)ཤང་དང་གྲོང་རྡལ་གཞན་དག  ལོ་རེའི་ཟླ་བ་5པའི་ཚེས་13ཉིན་དང་ཚེས་14ཉིན་སྔོག་འཐུའི་ས་གནས་སུ་བསྐྱོད་རྒྱུ་དང་། ཟླ་བ་5པའི་ཚེས་15ཉིན་སྔོག་འཐུ་བྱེད་འགོ་ཚུགས་རྒྱུ། ཟླ་བ་6པའི་ཚེས་28ཉིན་ཕྱིར་འཐེན་བྱ་རྒྱུ།
དོན་ཚན་སུམ་ཅུ་པ། ཤང་ལས་བརྒལ་ནས་སྔོག་འཐུ་བྱེད་སྐབས་ཤང་དང་གྲོང་རྡལ་གྱི་སྲིད་འཛིན་ས་ཁོངས་ཚན་པར་བྱེད་དགོས།
ཤང་ལས་བརྒལ་བའི་སྔོག་འཐུའི་ལག་ཁྱེར་གཉེར་རིགས་ཤང་དང་གྲོང་རྡལ་མི་དམངས་སྲིད་གཞུང་གིས་ཤང་དེ་གའི་ཤང་ལས་བརྒལ་ནས་དབྱར་རྩྭ་དགུན་འབུ་སྔོག་འཐུ་བྱེད་པའི་འཆར་གཞི་གཏན་འབེབས་བྱས་ཏེ་རྫོང་རང་བྱུང་ཐོན་ཁུངས་དང་ནགས་ལས་རྩྭ་ཐང་ཅུད་ལ་སྙན་སེང་ཞུ་དགོས།
ཁོངས་གཏོགས་ཤང་དང་གྲོང་རྡལ་དུ་ཆེད་མི་བཀོད་སྒྲིག་བྱས་ཏེ། ཤང་དང་གྲོང་རྡལ་དེ་གའི་ཤང་ལས་བརྒལ་བའི་དབྱར་རྩྭ་དགུན་འབུ་སྔོག་འཐུ་མི་སྣར་དོ་དམ་དང་སྔོག་འཐུའི་གྲངས་གཞི་བསྡོམས་རྩིས་རྒྱག་རྒྱུའི་འགན་འཁུར་ནས། སྒྲིག་འཛུགས་ཡོད་ལ་སྒྲིག་ཁྲིམས་ལྡན་པའི་སྒོ་ནས་སྔོག་འཐུ་བྱེད་དགོས་པ་མ་ཟད། སྔོག་འཐུ་བྱེད་སའི་ཤང་དང་གྲོང་རྡལ་མི་དམངས་སྲིད་གཞུང་དང་གྲོང་ཚོ་ཨུ་ལྷན་ལ་གཞོགས་འདེགས་བྱས་ནས་འབྲེལ་ཡོད་ལས་དོན་ཡག་པོ་སྒྲུབ་དགོས།
ས་བཅད་གཉིས་པ། སྔོག་འཐུའི་ས་གནས་སུ་བསྐྱོད་པ་དང་། སྔོག་འཐུ་བྱེད་པ། ཕྱིར་འཐེན་བྱེད་པ་བཅས་ཀྱི་ཐད།
དོན་ཚན་སོ་གཅིག་པ། སྔོག་འཐུ་མི་སྣས་སྒྲིག་སྲོལ་ལྟར་སྔོག་འཐུའི་ས་གནས་སུ་བསྐྱོད་པ་དང་། སྔོག་འཐུ་བྱེད་པ། ཕྱིར་འཐེན་བྱེད་ཅིང་། གོ་རིམ་ལྡན་ལ་ལུགས་མཐུན་ངང་སྔོག་འཐུ་བྱེད་དགོས།
དོན་ཚན་སོ་གཉིས་པ། མངའ་ཁོངས་ས་ཆ་དོ་དམ་འགན་འཁྲི་ནན་དུ་བཏང་དགོས་པ་སྟེ། རྫོང་དང་ཤང་གྲོང་མི་དམངས་སྲིད་གཞུང་གིས་དབྱར་རྩྭ་དགུན་འབུ་སྔོག་འཐུ་བྱ་རྒྱུ་སྒྲིག་འཛུགས་དང་འགོ་ཁྲིད་བྱ་རྒྱུར་ཤུགས་སྣོན་རྒྱག་དགོས།
ཤང་དང་གྲོང་རྡལ་ཁག་གི་མི་དམངས་སྲིད་གཞུང་གིས་སྔོག་འཐུའི་ས་ཚིགས་ཀྱི་གཞི་ཁྱོན་གཞིར་བཟུང་ལས་བྱེད་པ་གཅིག་གམ་ཡང་ན་འགའ་ཤས་དང་། མངགས་གཏོང་ཁང་གི་མི་དམངས་ཉེན་རྟོག་པ། གྲོང་ཚོ“ཨུ་ལྷན་གཉིས”ཀྱི་དཔུང་ཁག་གི་ཁོངས་མི་བཅས་སྔོག་འཐུའི་ས་ཚིགས་སུ་མངགས་གཏོང་བྱས་ནས་མང་ཚོགས་ལ་སློབ་གསོ་དང་། ཞབས་ཞུ། དོ་དམ་བཅས་ཀྱི་ལས་ཀའི་འགན་འཁུར་དགོས་ལ་སྒྲིག་ལམ་སྲུང་སྐྱོང་ཡང་བྱེད་དགོས།
དོན་ཚན་སོ་གསུམ་པ། སྔོག་འཐུ་མི་སྣས་རང་ཉིད་ཀྱི་ཐོབ་ཐང་ལག་ཁྱེར་དང་། དབྱར་རྩྭ་དགུན་འབུ་སྔོག་འཐུའི་ལག་ཁྱེར། སྔོ་ཁེབས་སླར་གསོའི་གྲོན་འཇལ་དཔང་འཛིན་ནམ་ཡང་ན་རྩ་ཆག་དཔང་འཛིན་བཅས་འཁྱེར་ནས་ས་ཚིགས་སུ་བཅའ་སྡོད་ལས་དོན་མི་སྣས་ཞིབ་དཔྱད་བྱས་པ་བརྒྱུད་ལག་ཁྱེར་གསུམ་གཅིག་མཐུན་ཡིན་པ་མ་ཟད། འཁྱེར་བའི་དངོས་ཟོག་ལ་ཞིབ་བཤེར་བྱས་རྗེས་སྔོག་འཐུའི་ས་ཚིགས་སུ་བསྐྱོད་ཆོག
ཡུལ་སྐོར་བས་རྫོང་རིག་གནས་དང་ཡུལ་སྐོར་ཅུད་ཀྱིས་གཅིག་གྱུར་ཐོག་བཏོན་པའི་འབྲེལ་ཡོད་ངོ་སྤྲོད་དང་བཞག་པའི་གསལ་བཤད་ཡི་གེ་འཁྱེར་དགོས་པ་དང་། གྲྭ་བཙུན་གྱིས་གྲྭ་བཙུན་གྱི་ཆ་འཕྲིན་གཱ་དང་དགོན་སྡེ་དོ་དམ་ཨུ་ལྷན་གྱིས་བྲིས་པའི་དགོངས་འཁྲོལ་ཡི་གེ་འཁྱེར་དགོས（ནང་མི་ལ་ལྟ་སྐྱོང） མི་སྣ་གཞན་དག་གིས་དབྱར་རྩྭ་དགུན་འབུ་གཞུང་ལས་ཁང་ནས་བཏོན་པའི་འབྲེལ་ཡོད་དཔང་འཛིན་འཁྱེར་ནས་སྔོག་འཐུའི་ས་ཚིགས་སུ་བསྐྱོད་ཆོག གཞན་ཡང་སྔོག་འཐུའི་ས་ཚིགས་སུ་བསྐྱོད་མཁན་གྱིས་ས་ཡུལ་དངོས་ཀྱི་དོ་དམ་མི་སྣའི་བཀོད་སྒྲིག་དང་ཁྲིད་སྟོན་དང་ལེན་ཞུ་དགོས།
དོན་ཚན་སོ་བཞི་པ། ཤང་དང་གྲོང་རྡལ་གྱི་ཏང་ཨུད་དང་། སྲིད་གཞུང་། མངག་གཏོང་ཁང་བཅས་ཀྱིས་སྔོག་འཐུའི་ས་ཚིགས་ཀྱི་འགག་སྒོར་མི་སྣ་དང་། རླངས་འཁོར། དངོས་ཟོག ལག་ཁྱེར་བཅས་ལ་ཞིབ་བཤེར་བྱེད་དགོས་པ་དང་། ལག་ཁྱེར་དང་མི་མཐུན་པ་དང་། བདེ་འཇགས་ཐད་ཀྱི་མངོན་མེད་རྐྱེན་ངན་ཡོད་རིགས་ས་ཚིགས་ནང་གཏོང་མི་ཆོག
ཐོན་ཁུལ་གཙོ་བོ་ནས་མིན་པའི་མི་སྣས་རྟ་དང་འབྲི་གཡག་ལ་བརྟེན་ནས་དངོས་ཟོག་སྔོག་འཐུ་ས་ཚིགས་སུ་དབོར་དགོས་ཚེ། ས་ཚིགས་སུ་སླེབས་རྗེས་དང་སྔོག་འཐུ་མ་བྱེད་གོང་དངོས་ཟོག་དབོར་བྱེད་ཀྱི་རྟ་དང་འབྲི་གཡག་སྔོག་འཐུ་ས་ཚིགས་ནས་དེད་དགོས།
དོན་ཚན་སོ་ལྔ་པ། སྔོག་འཐུ་མི་སྣས་ས་ཡུལ་དངོས་ཀྱི་དོ་དམ་མི་སྣས་ཁྱབ་བསྒྲགས་བྱས་པའི་ཞིབ་ཕྲའི་དུས་ཚོད་གཞིར་བཟུང་གཅིག་གྱུར་ཐོག་སྔོ་འཐུ་བྱེད་དགོས།
དོན་ཚན་སོ་དྲུག་པ། སྔོག་འཐུའི་ས་ཚིགས་སུ་སྦྲ་གུར་ཕུབ་པ་དང་འཁོར་རིགས་འཇོག་སྐབས་དེ་སྔའི་རྒྱུན་སྲོལ་གཞིར་བཟུང་ས་ཆ་འདེམས་དགོས་པ་ལས་རང་དགར་བརྗེ་མི་ཆོག དབྱར་རྩྭ་དགུན་འབུ་ཐོན་ཁུལ་གྱི་མང་ཚོགས་ཀྱི་རླངས་འཁོར་དང་ཤང་གཞན་ནས་ཡོང་བའི་སྔོག་འཐུ་བྱེད་མཁན་མང་ཚོགས་ཀྱི་རླངས་འཁོར་ཚང་མ་དབྱར་རྩྭ་དགུན་འབུ་ཐོན་ཁུལ་གྱི་ཤང་དང་གྲོང་རྡལ་དང་། གྲོང་ཚོ་ཨུ་ལྷན། དེ་བཞིན་ལས་དོན་ཚོགས་ཆུང་གིས་དམིགས་འཛུགས་བྱས་པའི་ས་ཆར་བཞག་དགོས་ཤིང་། རླངས་འཁོར་ལ་གཅིག་གྱུར་དོ་དམ་བྱེད་བདེ་པོ་ཡོང་ཆེད། རླངས་འཁོར་འཇོག་ས་ཚང་མ་སྦྲ་གུར་ཕུབ་སའི་ཉེ་འགྲམ་དུ་ཡིན་དགོས། གཞན་ཡང་ཆོག་མཆན་མ་ཐོབ་པར་མི་སུ་ཞིག་གིས་ཀྱང་རང་མཚམས་ཀྱིས་རླངས་འཁོར་གཞན་དུ་འཇོག་མི་ཆོག
རང་བྱུང་གནོད་འཚེ་དང་། རྣམ་གྲངས་ཨར་ལས་སམ། ཡང་ན་ཉེན་ཁ་ཡོད་པའི་ས་ཆ་ནས་གནས་སྤོ་བྱེད་དགོས་ཚེ་འབྲེལ་ཡོད་ཤང་དང་གྲོང་རྡལ་མི་དམངས་སྲིད་གཞུང་དང་བཅའ་སྡོད་ལས་དོན་ཚོགས་ཆུང་གིས་སྟབས་བདེའི་རྩ་དོན་གཞིར་བཟུང་གྲོས་བསྡུར་བྱས་ནས། སྦྲ་གུར་ཕུབ་ས་གཏན་འཁེལ་བྱས་རྗེས་ཡིག་ཐོག་ནས་རྫོང་མི་དམངས་སྲིད་གཞུང་ལ་ཆོག་མཆན་ཞུ་དགོས།
དོན་ཚན་སོ་བདུན་པ། དངོས་ཟོག་ཉོ་སྒྲུབ་བྱེད་པའི་དུས་ཚོད་ནི་བོད་ཚེས་བཅོ་ལྔ་དང་སུམ་ཅུ་ཡིན། སྔོག་འཐུའི་ས་ཚིགས་ཀྱི་རྒྱུན་གཏན་སྒྲིག་ལམ་སྲུང་སྐྱོང་བྱ་ཆེད། བཅའ་སྡོད་ལས་དོན་ཚོགས་ཆུང་གིས་མི་སྣ་བཀོད་སྒྲིག་ལུགས་མཐུན་བྱས་ནས་དངོས་ཟོག་ཉོ་སྒྲུབ་བྱེད་པར་གཏོང་དགོས།
དོན་ཚན་སོ་བརྒྱད་པ། ཕུང་པོ་དུར་འཇུག་དང་ནད་གཞི་ཕོག་པ་སོགས་ཀྱི་དམིགས་བསལ་དོན་རྐྱེན་གྱིས་སྔོག་འཐུའི་ས་ཚིགས་ནས་ཁ་བྲལ་དགོས་ཚེ། བཅའ་སྡོད་ལས་དོན་ཚོགས་ཆུང་གིས་ཤེས་རྟོགས་ཡོད་པ་བྱེད་དགོས།
དོན་ཚན་སོ་དགུ་པ། ཕྱིར་འཐེན་བྱེད་པའི་ཉིན་དེའི་ཞིབ་ཕྲའི་དུས་ཚོད་དེ་བཅའ་སྡོད་ལས་དོན་ཚོགས་ཆུང་གིས་དོན་དངོས་གནས་ཚུལ་ལ་གཞིགས་ནས་གཏན་འཁེལ་བྱེད་དགོས། ཕྱིར་འཐེན་བྱས་རྗེས་གྲོང་ཚོ་དེ་གའི་མང་ཚོགས་ཀྱིས་མུ་མཐུད་དུ་སྔོག་འཐུ་བྱེད་ཆོག
ལེའུ་བཞི་པ། སྤུས་རྟགས་སྲུང་སྐྱོང་དང་གོང་འཕེལ།
དོན་ཚན་བཞི་བཅུ་པ། དབྱར་རྩྭ་དགུན་འབུ་ཉོ་སྒྲུབ་བྱེད་པར་ཆོག་འཐུས་ལམ་ལུགས་ལག་བསྟར་བྱེད་དགོས།
གཉེར་སྐྱོང་བྱེད་པོས་དབྱར་རྩྭ་དགུན་འབུ་ཉོ་སྒྲུབ་དང་བྲིན་ཚོང་སོགས་ཀྱི་གཉེར་སྐྱོང་ཁྱབ་ཁོངས་གསལ་འགོད་བྱས་པའི་ལས་གཉེར་ལག་ཁྱེར་འཁྱེར་ནས། རྫོང་རང་བྱུང་ཐོན་ཁུངས་དང་ནགས་ལས་རྩྭ་ཐང་ཅུད་དུ་དབྱར་རྩྭ་དགུན་འབུ་ཉོ་སྒྲུབ་ཆོག་འཐུས་ལག་ཁྱེར་གཉེར་དགོས་ལ། ཁྲལ་དོན་ཅུད་ནས་ཁྲལ་མིན་འཛིན་ཤོག་འདོན་དགོས།
དབྱར་རྩྭ་དགུན་འབུ་ཉོ་སྒྲུབ་ཆོག་འཐུས་ལག་ཁྱེར་ནང་གཉེར་སྐྱོང་པའི་མིང་དང་། ཐོབ་ཐང་ལག་ཁྱེར་གྱི་ཆ་འཕྲིན། ཉེ་དུས་ཀྱི་མགོ་པར་སོགས་འབྲེལ་ཡོད་ཐོབ་ཐང་གི་ཆ་འཕྲིན་དང་། ཉོ་སྒྲུབ་བྱ་ཡུལ། གོ་ཆོད་དུས་ཚད་སོགས་ཀྱི་ནང་དོན་གསལ་པོ་འགོད་དགོས།
དོན་ཚན་ཞེ་གཅིག་པ། གཉེར་སྐྱོང་བྱེད་པོས་སྲིད་གཞུང་གིས་དམིགས་འཛུགས་བྱས་པའི་ཉོ་ཚོང་ས་གནས་སུ་དབྱར་རྩྭ་དགུན་འབུ་ཉོ་སྒྲུབ་དང་བྲིན་ཚོང་བྱེད་དགོས་པ་ལས་རྩ་དོན་ཐོག་དབྱར་རྩྭ་དགུན་འབུ་སྔོག་འཐུ་ས་ཁོངས་སུ་དབྱར་རྩྭ་དགུན་འབུ་ཉོ་སྒྲུབ་བྱེད་མི་ཆོག
དོན་ཚན་ཞེ་གཉིས་པ། སྡེ་ཚན་དང་མི་སུ་ཞིག་གིས་ཀྱང་དབྱར་རྩྭ་དགུན་འབུ་ཉོ་སྒྲུབ་ཆོག་འཐུས་ལག་ཁྱེར་རྫུན་བཟོ་དང་། སུབ་བཅོས། བར་ཚོང་། བཤུག་སྤྲོད། གཡར་གཏོང་བཅས་བྱས་མི་ཆོག
དོན་ཚན་ཞེ་གསུམ་པ། དབྱར་རྩྭ་དགུན་འབུ་ཉོ་སྒྲུབ་ཆོག་འཐུས་ལག་ཁྱེར་ཐོབ་མེད་པའི་རྒྱལ་ཁབ་ལས་ཁུངས་ཀྱི་ཁེ་ལས་དང་བྱ་གཞག་ཚན་པའི་ལས་དོན་མི་སྣས་དབྱར་རྩྭ་དགུན་འབུ་ཉོ་སྒྲུབ་དང་བྲིན་ཚོང་གི་ལས་སྒོ་སྤེལ་མི་ཆོག
དོན་ཚན་ཞེ་བཞི་པ། དབྱར་རྩྭ་དགུན་འབུ་ཉོ་ཚོང་བྱེད་སྐབས་གཡོ་ཚོང་ཧམ་གཉེར་དང་། ཧམ་ཉོ་ཧམ་ཚོང་། མགོ་སྐོར་བསླུ་ཚོང་། རྒྱ་མ་གཉིས་ཆད། ལྷད་བསྲེས་རྫུན་བཟོ། བཟང་ཚབ་ངན་བྱེད། དེ་བཞིན་མི་གཞན་གྱི་རྒྱུན་གཏན་གྱི་ཉོ་ཚོང་བྱེད་སྒོར་ཟུར་འབུད་དང་ཚོད་འཛིན་བྱེད་པ། རིན་གོང་ཧམ་སྤར་བྱེད་པ། ཕན་ཚུན་ལྐོག་འབྲེལ་གྱིས་རིན་གོང་སྒེར་སྡེམ་བྱེད་པའམ་ཡང་ན་གཉེར་སྐྱོང་སྒེར་སྡེམ་བྱེད་པ་བཅས་བྱས་མི་ཆོག་ལ། རྒྱལ་ཁབ་ཀྱིས་བཀག་སྡོམ་བྱས་པ་དང་དཔྱད་ཞིབ་གཏན་འཁེལ་མ་བྱས་པའམ་དཔྱད་ཞིབ་གཏན་འཁེལ་བྱས་ནས་ཚད་མ་ལོན་པའི་ཚད་འཇལ་ཡོ་བྱད་བེད་སྤྱོད་གཏོང་མི་ཆོག
དོན་ཚན་ཞེ་ལྔ་པ། ཤང་དང་གྲོང་རྡལ་མི་དམངས་སྲིད་གཞུང་གིས་དྲིལ་བསྒྲགས་སློབ་གསོའི་ཁྲིད་སྟོན་ལ་ཤུགས་སྣོན་བརྒྱབ་ནས། མང་ཚོགས་ཀྱིས་དབྱར་རྩྭ་དགུན་འབུའི་ཁུངས་འདེད་ལས་དོན་གྱི་གལ་ཆེའི་རང་བཞིན་ལ་ངོས་འཛིན་བྱེད་ཤུགས་ཆེ་རུ་བཏང་སྟེ་དབྱར་རྩྭ་དགུན་འབུའི་ཁུངས་འདེད་མ་ལག་གི་གྲངས་གཞིའི་ཆ་ཚང་རང་བཞིན་དང་ཡང་དག་རང་བཞིན་འགན་ལེན་བྱས་ནས། དབྱར་རྩྭ་དགུན་འབུ་སྔོག་འཐུ་དང་། ཐོན་སྐྱེད། འཁོར་རྒྱུག་སོགས་བརྒྱུད་རིམ་ཧྲིལ་པོའི་སྤུས་ཚད་ཁུངས་འདེད་མ་ལག་འཛུགས་རྒྱུ་མངོན་འགྱུར་ཡོང་བ་བྱེད་དགོས།
ནག་ཆུའི་དབྱར་རྩྭ་དགུན་འབུའི་སྤུས་རྟགས་ལ་བརྟེན་ནས་ཐུམ་སྒྲིལ་ཕྱིར་ཚོང་བྱས་ཚེ། ཐུམ་སྒྲིལ་གྱི་མངོན་གསལ་དོད་སར་ནག་ཆུའི་དབྱར་རྩྭ་དགུན་འབུའི་ཆེད་སྤྱོད་མཚོན་རྟགས་དང་འབྲི་རུའི་དབྱར་རྩྭ་དགུན་འབུའི་ཁུངས་འདེད་ཨང་རྟགས་སྦྱར་དགོས། དེ་བཞིན་དྲ་སྦྲེལ་སོགས་ལས་སྟེགས་བརྒྱུད་ཕྱིར་ཚོང་བྱེད་མཁན་གྱིས་ཐོན་རྫས་ངོ་སྤྲོད་ཤོག་ངོས་ཀྱི་མངོན་གསལ་དོད་སར་གསལ་སྟོན་བྱེད་དགོས།
དོན་ཚན་ཞེ་དྲུག་པ། ནག་ཆུའི་དབྱར་རྩྭ་དགུན་འབུའི་ཆེད་སྤྱོད་མཚོན་རྟགས་དང་འབྲི་རུའི་དབྱར་རྩྭ་དགུན་འབུའི་ཁུངས་འདེད་ཨང་རྟགས་སྤྱོད་མཁན་གྱིས་གཤམ་གསལ་བྱ་སྤྱོད་སྤེལ་མི་ཆོག་པ་སྟེ།
(གཅིག)ནག་ཆུའི་དབྱར་རྩྭ་དགུན་འབུའི་ཆེད་སྤྱོད་མཚོན་རྟགས་དང་འབྲི་རུའི་དབྱར་རྩྭ་དགུན་འབུའི་ཁུངས་འདེད་ཨང་རྟགས་སྤྱོད་པའི་དབྱར་རྩྭ་དགུན་འབུ་དང་དེའི་ཐོན་རྫས་ནང་ཉ་ཉོག་དང་རྫུན་མ་བསྲེས་པ་དང་། དངོས་ཚབ་རྫུན་བྱེད་དང་བཟང་ཚབ་ངན་བྱེད། དེ་བཞིན་ཚད་དང་མི་མཐུན་པའི་ཐོན་རྫས་ཚད་མཐུན་གྱི་ཐོན་རྫས་ལ་བརྫུས་པ།
(གཉིས)ནག་ཆུའི་དབྱར་རྩྭ་དགུན་འབུའི་ཆེད་སྤྱོད་མཚོན་རྟགས་དང་འབྲི་རུའི་དབྱར་རྩྭ་དགུན་འབུའི་ཁུངས་འདེད་ཨང་རྟགས་རྫུན་བཟོ་དང་། སུབ་བཅོས་བརྒྱབ་པ། རྐང་བཙུགས་ནས་སྒྲིབ་པ། ནག་ནོག་བཟོས་པ།
(གསུམ)མཚམས་སྦྱོར་བརྡ་ཁྱབ་རྫུན་མ་སྤེལ་ནས་འཛད་སྤྱོད་པར་གོ་བ་ལོག་ཁྲིད་དང་མགོ་སྐོར་གཏོང་བ།
(གསུམ)བཅའ་ཁྲིམས་དང་ཁྲིམས་སྲོལ་ནང་ལག་བསྟར་བྱས་མི་ཆོག་པའི་བྱ་སྤྱོད་གཞན་དག་བཅས་སོ།
དོན་ཚན་ཞེ་བདུན་པ། དབྱར་རྩྭ་དགུན་འབུའི་ཉོ་ཚོང་དེ་དངོས་ཡོད་ལག་སྤྲོད་དང་ཟོག་རིན་གཙང་སེལ་གྱི་ཉོ་ཚོང་བྱེད་ཐབས་ཐོག་ནས་སྤེལ་དགོས།
འབྲེལ་ཡོད་ཁྲིམས་འཛིན་སྡེ་ཚན་གྱིས་རང་སོ་སོའི་འགན་ནུས་དང་འགན་འཁྲིར་གཞིགས་ནས་དབྱར་རྩྭ་དགུན་འབུ་ཉོ་ཚོང་བྱེད་སྒོའི་ཁྲོད་ལྷག་པའི་མགོ་སྐོར་དང་རྐུ་ཁྱེར་སོགས་ཀྱི་ཁྲིམས་འགལ་བྱ་སྤྱོད་ལ་ཁྲིམས་ལྟར་རྡུང་རྡེག་ནན་པོ་གཏོང་དགོས།
དོན་ཚན་ཞེ་བརྒྱད་པ། ཤང་དང་གྲོང་རྡལ་ཁག་གི་མི་དམངས་སྲིད་གཞུང་གིས་རིགས་ཁག་གི་ལས་ཁུངས་ཀྱིས་ནག་ཆུའི་དབྱར་རྩྭ་དགུན་འབུའི་སྤུས་རྟགས་སྲུང་སྐྱོབ་ནང་འདྲེན། དེ་བཞིན་ལག་རྩལ་གྱི་ཆ་འཕྲིན་དང་། སྤུས་ཚད་ཀྱི་ཚད་གཞི། ཚོད་ལྟ། ཞིབ་དཔྱད་ཚད་ལེན་སོགས་ཀྱི་ཞབས་ཞུ་མཁོ་འདོན་བྱེད་རྒྱུར་སྐུལ་ལྕག་དང་རྒྱབ་སྐྱོར་བྱས་ཏེ། ཆེད་ལས་ཀྱི་དབྱར་རྩྭ་དགུན་འབུ་ཞིབ་དཔྱད་ཚད་ལེན་སྒྲིག་གཞི་ནང་འདྲེན་གྱིས་ནག་ཆུའི་དབྱར་རྩྭ་དགུན་འབུའི་ཐོན་ལས་འཕེལ་རྒྱས་དང་སྤྱི་དམངས་ཀྱི་འཛད་སྤྱོད་བདེ་འཇགས་འགན་ལེན་བྱེད་དགོས།
ལེའུ་ལྔ་པ། སྐྱེ་ཁམས་སྲུང་སྐྱོང་།
དོན་ཚན་ཞེ་དགུ་པ། སྔོག་འཐུ་མི་སྣས་མཉམ་དུ་སྔོག་འཐུའི་ས་གནས་ཀྱི་སྐྱེ་ཁམས་ཁོར་ཡུག་སྲུང་སྐྱོང་ཡག་པོ་བྱེད་དགོས་པ་དང་སྔོག་འཐུ་བྱེད་རྗེས་དུས་ཐོག་ཏུ་ཕྱིར་འཐེན་བྱས་ཏེ་རྩྭ་ཐང་སྔོ་ཁེབས་ལ་གཏོར་སྐྱོན་མི་ཕོག་པ་བྱེད་དགོས། ད་དུང་འཚོ་བའི་གད་སྙིགས་གང་བྱུང་དུ་དབྱུག་མི་ཆོག་པར་གཅིག་གྱུར་གྱིས་ཚུར་བསྡུ་བྱེད་དགོས་ལ། སྔོག་འཐུའི་ས་ཚིགས་ཀྱི་ཆུ་ཁུངས་སྲུང་སྐྱོང་བྱེད་ཤུགས་ཆེ་རུ་གཏོང་དགོས།
དོན་ཚན་ལྔ་བཅུ་པ། རྩྭ་ཐང་གི་སྐྱེ་ཁམས་ཁོར་ཡུག་དང་རྩྭ་ཐང་འཛུགས་སྐྲུན་སྒྲིག་བཀོད་ལ་སྔོག་འཐུ་མི་སྣས་སྲུང་སྐྱོབ་བྱེད་དགོས་པ་མ་ཟད། གཤམ་གསལ་གྱི་གཏན་འབེབས་ཁག་ལ་བརྩི་སྲུང་ཞུ་དགོས།
(གཅིག)དབྱར་རྩྭ་དགུན་འབུ་སྔོག་འཐུའི་ལོ་རྒྱུས་ཀྱི་ཡུལ་སྲོལ་གོམས་གཤིས་ལ་བརྩི་འཇོག་བྱེད་པ།
(གཉིས)གོར་ཕུབ་པ་དང་དབྱར་རྩྭ་དགུན་འབུ་སྔོག་འཐུ་བྱེད་སྐབས་རྩྭ་ཐང་གི་སྔོ་ཁེབས་ལ་གཏོར་སྐྱོན་བཏང་མི་ཆོག
(གསུམ)དབྱར་རྩྭ་དགུན་འབུ་སྔོག་འཐུ་བྱེད་སྐབས་སྤང་ཤུན་བརྐོས་རྗེས་ཕྲལ་དུ་སྐོང་དགོས།
(བཞི)རྩྭ་ཐང་སྔོ་ཁེབས་ལ་གཏོར་སྐྱོན་ཆེ་བའི་སྔོག་འཐུའི་ཡོ་བྱད་བེད་སྤྱོད་གཏོང་མི་ཆོག
(ལྔ)རྩྭ་ཐང་དང་ཕྱུགས་ལས་འཛུགས་སྐྲུན་གྱི་སྒྲིག་བཀོད་ལ་གཏོར་བརླག་གཏོང་མི་ཆོག
(དྲུག)ལྡུམ་ཤིང་གཅོད་པ་དང་། ཡུར་བུ་འདྲུ་བ། དེ་བཞིན་རི་སྐྱེས་རྩ་ཆེའི་རྩི་ཤིང་དང་རླུང་འགོག་བྱེ་འཇགས་ཀྱི་སྔོ་ཁེབས་འཐུ་མི་ཆོག
(བདུན)ཁྲིམས་འགལ་ངང་རི་སྐྱེས་སྲོག་ཆགས་རྔོན་མི་ཆོག
(བརྒྱད)འཚོ་བའི་གད་སྙིགས་དུས་ཐོག་ཏུ་གཙང་སེལ་བྱེད་དགོས་ཏེ། སྤོས་འགྱིག་སོགས་གད་སྙིགས་རང་འགུལ་གྱིས་སྡོད་གནས་སུ་ཁྱེར་ནས་གཅིག་བསྡུས་ཀྱིས་གཙང་སེལ་བྱེད་དགོས།
དོན་ཚན་ང་གཅིག་པ། ཤང་དང་གྲོང་རྡལ་མི་དམངས་སྲིད་གཞུང་དང་གྲོང་ཚོ་ཨུ་ཡོན་ལྷན་ཁང་གིས་རང་ཁོངས་ས་ཁུལ་གྱི་སྦྲ་གུར་ཕུབ་སར་གད་སྙིགས་ཚུར་བསྡུ་ས་ཚིགས་གཅིག་ཡན་གཏན་འཁེལ་བྱ་རྒྱུ་མ་ཟད། སློབ་གསོའི་ལས་དོན་ཡག་པོ་སྒྲུབ་དགོས།
སྔོག་འཐུ་ས་གནས་ཀྱི་གྲོང་ཚོ་ཨུ་ལྷན་གཉིས་ཀྱིས་སྦྲ་གུར་ཕུབ་སར་གནས་སྐབས་སྟབས་བདེའི་གསང་སྤྱོད་རྒྱག་དགོས།
དོན་ཚན་ང་གཉིས་པ། དབྱར་རྩྭ་དགུན་འབུ་སྔོག་འཐུ་མཇུག་འགྲིལ་རྗེས་ཤང་དང་གྲོང་རྡལ་ཁག་གི་མི་དམངས་སྲིད་གཞུང་དང་གྲོང་ཚོ་ཨུ་ལྷན་གྱིས་སྔོག་འཐུ་བྱེད་མཁན་སྒྲིག་འཛུགས་བྱས་ནས། གཏོར་སྐྱོན་བཏང་བའི་རྩྭ་ཐང་ལ་ས་སོབ་བཟོ་བ་དང་། ས་སྐོང་བ། གད་སྙིགས་གཙང་སེལ་བྱེད་པ་སོགས་ཀྱི་ཁོར་ཡུག་སྲུང་སྐྱོབ་བྱེད་དགོས་པ་མ་ཟད། སྦྲ་གུར་ཕུབ་པའི་རྐྱེན་གྱིས་རྩྭ་ཐང་ལ་གཏོར་སྐྱོན་ཚབས་ཆེན་ཕོག་པར་འཛུགས་སྐྲུན་དང་སྲུང་སྐྱོབ་ཐད་འཐུས་སྒོ་ཚང་དུ་གཏོང་དགོས།
ཤང་དང་གྲོང་རྡལ་མི་དམངས་སྲིད་གཞུང་གིས་སྲུང་སྐྱོབ་ལས་དོན་ལེགས་སྒྲུབ་བྱས་ཚུལ་ལ་ཞིབ་བཤེར་བྱེད་དགོས་པ་མ་ཟད། ཡིག་ཐོག་གི་དཔྱད་ཡིག་བཟོས་ནས་རྫོང་རང་བྱུང་ཐོན་ཁུངས་དང་ནགས་ལས་རྩྭ་ཐང་ཅུད་ལ་སྙན་སེང་ཞུས་ཏེ་རྫོང་མི་དམངས་སྲིད་གཞུང་གིས་མི་སྣ་སྒྲིག་འཛུགས་བྱས་ནས་འཐེན་བཤེར་བྱེད་དགོས།
ལེའུ་དྲུག་པ། ལྟ་སྐུལ་དང་ཞིབ་བཤེར།
དོན་ཚན་ང་གསུམ་པ། རྫོང་མི་དམངས་སྲིད་གཞུང་གིས་དབྱར་རྩྭ་དགུན་འབུའི་ཐོན་ཁུངས་གསར་སྤེལ་དང་སྲུང་སྐྱོབ་བྱེད་རྒྱུར་ལྟ་སྐུལ་ཞིབ་བཤེར་བྱེད་དགོས།

དོན་ཚན་ང་ལྔ་པ། ཤང་དང་གྲོང་རྡལ་ཁག་གི་མི་དམངས་སྲིད་གཞུང་གིས་ཐོལ་བྱུང་རང་བཞིན་གྱི་སྤྱི་པའི་དོན་རྐྱེན་ཐག་གཅོད་སྔོན་ཇུས་བཟོས་ནས་དབྱར་རྩྭ་དགུན་འབུ་སྔོག་འཐུའི་རྩོད་གཞི་དུས་ཐོག་ཏུ་འདུམ་གཅོད་བྱེད་དགོས།
དོན་ཚན་ང་དྲུག་པ། སྡེ་ཚན་དང་མི་སུ་ཞིག་གིས་ཀྱང་ཁྲིམས་བསྟར་མི་སྣས་ཁྲིམས་ལྟར་ལྟ་སྐུལ་དང་ཞིབ་བཤེར་བྱེད་པར་འགོག་རྐྱེན་བཟོས་མི་ཆོག་སྟེ། ཁྲིམས་འཛིན་མི་སྣས་བཅའ་ཁྲིམས་ལྟར་ལྟ་སྐུལ་དང་ཞིབ་བཤེར་བྱེད་སྐབས་གཤམ་གསལ་བྱ་ཐབས་སྤྱོད་དབང་ཡོད་པ་སྟེ།
(གཅིག)སྔོག་འཐུ་མི་སྣས་འབྲེལ་ཡོད་ལག་ཁྱེར་མཁོ་འདོན་བྱས་ནས་དཔྱད་བཤེར་བྱེད་པ།

(བཞི)སྔོག་འཐུ་བྱས་རྗེས་སྤང་ཤུན་ཕྱིར་སྐོང་མི་བྱེད་པའི་རིགས་ལ་མྱུར་དུ་ཕྱིར་སྐོང་བྱེད་དུ་འཇུག་པ།

(གཅིག)དབྱར་རྩྭ་དགུན་འབུ་སྔོག་འཐུའི་ལག་ཁྱེར་རག་མེད་པའམ་ཡང་ན་སྔོག་འཐུའི་ལག་ཁྱེར་གྱི་གཏན་འབེབས་གཞིར་བཟུང་དབྱར་རྩྭ་དགུན་འབུ་སྔོག་འཐུ་མ་བྱེད་པའི་རིགས་ཡིན་ཚེ། རང་བྱུང་ཐོན་ཁུངས་དང་ནགས་ལས་རྩྭ་ཐང་ཅུད་ཀྱིས《ནག་ཆུ་གྲོང་ཁྱེར་གྱི་ནག་ཆུའི་དབྱར་རྩྭ་དགུན་འབུ་སྲུང་སྐྱོབ་དོ་དམ་སྲོལ་ཡིག》དང་འབྲེལ་ཡོད་བཅའ་ཁྲིམས་དང་ཁྲིམས་སྲོལ་ལྟར་ཆད་པ་གཅོད་རྒྱུ།
(གཉིས)ཆོག་མཆན་མ་ཐོབ་པར་དབྱར་རྩྭ་དགུན་འབུ་ཉོ་སྒྲུབ་དང་ཕྱིར་འཚོང་བྱས་པ།
(གསུམ)སྔོག་འཐུའི་ལག་ཁྱེར་སོགས་ཆོག་མཆན་ཐོབ་པའི་ཡིག་ཆ་རྫུན་བཟོ་དང་། བར་ཚོང་། ནང་བཤུག་བཅས་བྱས་པ།
དོན་ཚན་ང་དགུ་པ། ལག་བསྟར་ཞིབ་སྲོལ་འདིའི་གཏན་འབེབས་ལས་འགལ་ཏེ་གཤམ་གསལ་གྱི་གནས་ཚུལ་གང་རུང་ཤིག་ཡོད་ཚེ་རང་བྱུང་ཐོན་ཁུངས་དང་ནགས་ལས་རྩྭ་ཐང་ཅུད་དམ་ཡང་ན་ཁྲོམ་ར་ལྟ་སྐུལ་དོ་དམ་ཅུད་ཀྱིས་འགན་འཁྲི་ཁག་བགོས་གཞིར་བཟུང་བཅོས་སྒྲིག་བྱེད་དུ་འཇུག་རྒྱུ་དང་། དུས་བཀག་ནང་ཡོ་བསྲང་མ་བྱས་ཚེ《ནག་ཆུ་གྲོང་ཁྱེར་གྱི་ནག་ཆུའི་དབྱར་རྩྭ་དགུན་འབུ་སྲུང་སྐྱོབ་དོ་དམ་སྲོལ་ཡིག》སོགས་འབྲེལ་ཡོད་བཅའ་ཁྲིམས་དང་ཁྲིམས་སྲོལ་ལྟར་ཆད་པ་གཅོད་རྒྱུ།
(གཅིག)དབྱར་རྩྭ་དགུན་འབུ་ཐུམ་སྒྲིལ་ཕྱིར་འཚོང་བྱེད་སྐབས་ཐུམ་སྒྲིལ་གྱི་མངོན་གསལ་དོད་སར་ཆེད་སྤྱོད་མཚོན་རྟགས་སྦྱར་མེད་པའི་རིགས།
(གཉིས)དྲ་སྦྲེལ་སོགས་ཀྱི་ལས་སྟེགས་བརྒྱུད་དབྱར་རྩྭ་དགུན་འབུ་འཚོང་སྐབས་ཐོན་རྫས་ཀྱི་ཤོག་ངོས་མངོན་གསལ་དོད་སར་གསལ་སྟོན་བྱས་མེད་པའི་རིགས།
(གསུམ)དབྱར་རྩྭ་དགུན་འབུའི་ཆེད་སྤྱོད་མཚོན་རྟགས་སྤྱོད་མཁན་གྱིས་ནང་བཤུག་དང་། སྐྱེས་འབུལ། གཡར་སྤྱོད་བཅས་བྱེད་པའམ་ཡང་ན་ཆེད་སྤྱོད་མཚོན་རྟགས་རྐང་བཙུགས་ནས་འགེབས་པ་དང་ནག་ནོག་གཏོང་བའི་རིགས།
གོང་གསལ་གྱི་གནས་ཚུལ་ཁྲོད་རྫུན་ལྷད་ཞན་གསུམ་གྱི་ནག་ཆུའི་དབྱར་རྩྭ་དགུན་འབུ་ཐོན་སྐྱེད་དང་ཕྱིར་ཚོང་བྱེད་པའི་བྱ་སྤྱོད་ཐོན་ཚེ་ཁྲོམ་རའི་ལྟ་སྐུལ་དོ་དམ་སྡེ་ཚན་གྱིས་ཁྲིམས་ལྟར་ཞིབ་བཤེར་ཐག་གཅོད་བྱེད་དགོས།
དོན་ཚན་དྲུག་ཅུ་པ། ཞིབ་སྲོལ་འདིའི་གཏན་འབེབས་ལས་འགལ་ཏེ་རྩྭ་ཐང་གི་སྔོ་ཁེབས་སམ་ཡང་ན་སྐྱེ་ཁམས་ལ་གཏོར་སྐྱོན་བཏང་རིགས་ལ་ཁྲིམས་ལུགས་གཞིར་བཟུང་སྒྲིག་འགལ་གྱི་བྱ་སྤྱོད་སྤེལ་མཚམས་འཇོག་ཏུ་འཇུག་རྒྱུ་དང་། རང་བྱུང་ཐོན་ཁུངས་དང་ནགས་ལས་རྩྭ་ཐང་ཅུད་ཀྱིས《ཀྲུང་ཧྭ་མི་དམངས་སྤྱི་མཐུན་རྒྱལ་ཁབ་ཀྱི་རྩྭ་ཐང་བཅའ་ཁྲིམས》དང《ཀྲུང་ཧྭ་མི་དམངས་སྤྱི་མཐུན་རྒྱལ་ཁབ་ཀྱི་མཚོ་བོད་ས་མཐོའི་སྐྱེ་ཁམས་སྲུང་སྐྱོབ་བཅའ་ཁྲིམས》《བོད་རང་སྐྱོང་ལྗོངས་ཀྱི་དབྱར་རྩྭ་དགུན་འབུ་སྔོག་འཐུའི་དོ་དམ་གྱི་གནས་སྐབས་ལག་བསྟར་བྱ་ཐབས》གཞིར་བཟུང་ཆད་པ་གཅོད་རྒྱུ།
དོན་ཚན་རེ་གཅིག་པ། ཞིབ་སྲོལ་འདིའི་གཏན་འབེབས་ལས་འགལ་ཏེ། ཤང་དང་གྲོང་རྡལ་ཁག་གི་མི་དམངས་སྲིད་གཞུང་དང་། འབྲེལ་ཡོད་སྡེ་ཚན། དེ་བཞིན་ལས་དོན་མི་སྣ་བཅས་ཀྱིས་དབྱར་རྩྭ་དགུན་འབུ་སྔོག་འཐུའི་དོ་དམ་ཞབས་ཞུའི་ཁྲོད་ཁྲིམས་ལྟར་འགན་འཁྲི་མི་སྒྲུབ་པའམ་ཡང་ན་འགན་དབང་གང་བྱུང་དུ་སྤྱོད་པ་དང་། རང་འཁྲིའི་ལས་འགན་སྣང་མེད་དུ་འཇོག་པ། ཉེར་ཕྱོགས་གཡོ་ཟོལ་བྱེད་པ་བཅས་ཀྱི་བྱ་སྤྱོད་ཡོད་ཚེ། འགན་འཁྲི་ཡོད་པའི་འགོ་ཁྲིད་དང་། འབྲེལ་ཡོད་མི་སྣ། འབྲེལ་ཡོད་སྡེ་ཚན་ཁྲིམས་ལྟར་ཐག་གཅོད་བྱ་རྒྱུར་རྩིས་སྤྲོད་བྱེད་དགོས།
དོན་ཚན་རེ་གཉིས་པ། སྔོག་འཐུ་བྱ་ཡུལ་གྱི་མང་ཚོགས་དང་གྲོང་ཚོ་ཨུ་ཡོན་ལྷན་ཁང་གིས་མང་ཚོགས་སྒྲིག་འཛུགས་བྱས་ཏེ་རང་དགར་འགག་སྒོ་བཙུགས་ནས་ས་ཆ་གཞན་གྱི་སྔོག་འཐུ་མི་སྣ་དབྱར་རྩྭ་དགུན་འབུ་སྔོག་འཐུ་ས་ཁོངས་སུ་བསྐྱོད་རྒྱུར་འགོག་རྐྱེན་བཟོ་བ་དང་ཚོད་འཛིན་བྱེད་མི་ཆོག
དོན་ཚན་རེ་གསུམ་པ། སྔོག་འཐུ་མི་སྣའམ་མི་གཞན་དག་ལ་གཤམ་གསལ་གྱི་བྱ་སྤྱོད་ཡོད་མི་ཆོག
(གཅིག)སྔོག་འཐུ་ས་གནས་སུ་འགྲིམ་འགྲུལ་ཡོ་བྱད་བེད་སྤྱོད་བྱེད་རིགས།
(གཉིས)དཀྲོག་གཏམ་བཟོས་བ་དང་། དཀྲོག་གཏམ་སྒྲོག་པ། ངན་སྐུལ་བྱས་ནས་རྩྭ་ཐང་གི་སྔོ་ཁེབས་སླར་གསོའི་གྲོན་དངུལ་མི་སྤྲོད་པའི་རིགས།
(གསུམ)བདེ་འཇགས་དོ་དམ་གྱི་ཉེས་གཅོད་བཅའ་ཁྲིམས་ལས་འགལ་བ་དང་དབྱར་རྩྭ་དགུན་འབུ་སྔོག་འཐུའི་རྒྱུན་ལྡན་གྱི་སྒྲིག་ལམ་མམ་སྤྱི་ཚོགས་ཀྱི་སྒྲིག་ལམ་གཞན་དཀྲུག་པའི་རིགས།
(བཞི)བཅའ་ཁྲིམས་དང་ཁྲིམས་སྲོལ་ནང་བཀག་སྡོམ་བྱས་པའི་བྱ་སྤྱོད་གཞན་དག་བཅས་སོ།

